
 
 

 

 

ՀԱՆՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱԴՐԱԿԱՆ ԴԱՏԱՐԱՆԻ 

ՈՐՈՇՈՒՄԸ 
 

 
 

2023 ԹՎԱԿԱՆԻ ՀՈՒՆԻՍԻ 27-ԻՆ ԵՎ 2024 ԹՎԱԿԱՆԻ ՓԵՏՐՎԱՐԻ 5-ԻՆ ՍՏՈՐԱ-
ԳՐՎԱԾ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒ-
ԹՅԱՆ ԵՎ ԵՎՐՈՊԱԿԱՆ ՄԻՈՒԹՅԱՆ ԻՐԱՎԱՊԱՀ ՈԼՈՐՏՈՒՄ ՀԱՄԱԳՈՐ-
ԾԱԿՑՈՒԹՅԱՆ ԳՈՐԾԱԿԱԼՈՒԹՅԱՆ ՄԻՋԵՎ ԱՆՎՏԱՆԳ ԿԱՊՈՒՂՈՒ ՄԱՍԻՆ 
ՓՈԽԸՄԲՌՆՄԱՆ ՀՈՒՇԱԳՐՈՒՄ ԱՄՐԱԳՐՎԱԾ ՊԱՐՏԱՎՈՐՈՒԹՅՈՒՆՆԵՐԻ` 
ՍԱՀՄԱՆԱԴՐՈՒԹՅԱՆԸ ՀԱՄԱՊԱՏԱՍԽԱՆՈՒԹՅԱՆ ՀԱՐՑԸ ՈՐՈՇԵԼՈՒ ՎԵՐԱ-
ԲԵՐՅԱԼ ԳՈՐԾՈՎ 

 

Քաղ. Երևան                                                  22 մարտի 2024 թ. 

 

Սահմանադրական դատարանը՝ կազմով. Ա. Դիլանյանի (նախագահող), Վ. 

Գրիգորյանի, Հ. Թովմասյանի, Ե. Խունդկարյանի, Հ. Հովակիմյանի, Է. Շաթիրյանի, Ս. 

Սաֆարյանի, Ա. Վաղարշյանի,  

մասնակցությամբ (գրավոր ընթացակարգի շրջանակներում)՝ 

Կառավարության ներկայացուցիչ` Ներքին գործերի նախարարի տեղակալ Ա. 

Սարգսյանի, 

համաձայն Սահմանադրության 168-րդ հոդվածի 3-րդ կետի, 169-րդ հոդվածի   

3-րդ մասի, ինչպես նաև «Սահմանադրական դատարանի մասին» սահմանադրական 

օրենքի 23-րդ հոդվածի 1-ին մասի, 40 և 74-րդ հոդվածների, 

դռնբաց նիստում գրավոր ընթացակարգով քննեց «2023 թվականի հունիսի    

27-ին և 2024 թվականի փետրվարի 5-ին ստորագրված «Հայաստանի Հանրա-

պետության ներքին գործերի նախարարության և Եվրոպական միության իրավապահ 

ոլորտում համագործակցության գործակալության միջև անվտանգ կապուղու մասին» 

փոխըմբռնման հուշագրում ամրագրված պարտավորությունների` Սահմանադրությանը 

համապատասխանության հարցը որոշելու վերաբերյալ» գործը:  

Կառավարությունն իր` 2024 թվականի մարտի 7-ի N 307-Ա որոշմամբ հավա-

նություն է տվել «2023 թվականի հունիսի 27-ին և 2024 թվականի փետրվարի 5-ին 

ստորագրված «Հայաստանի Հանրապետության ներքին գործերի նախարարության և 

Եվրոպական միության իրավապահ ոլորտում համագործակցության գործակալության 

միջև անվտանգ կապուղու մասին» փոխըմբռնման հուշագիրը վավերացնելու մասին» 

Օրենքի նախագծի վերաբերյալ Կառավարության օրենսդրական նախաձեռնությանը և 

որոշել է այդ համաձայնագրում ամրագրված պարտավորությունների՝ Սահմանա-

դրությանը համապատասխանությունը որոշելու նպատակով դիմել Սահմանադրական 

դատարան: 

Գործի քննության առիթը Կառավարության՝ 2024 թվականի մարտի 11-ին Սահ-

մանադրական դատարան մուտքագրված դիմումն է։ 

Ուսումնասիրելով փոխըմբռնման հուշագիրը, հետազոտելով սույն գործով 

Կառավարության ներկայացուցչի գրավոր բացատրությունը և գործում առկա մյուս 

փաստաթղթերը՝ Սահմանադրական դատարանը Պ Ա Ր Զ Ե Ց . 

 

1. «Հայաստանի Հանրապետության ներքին գործերի նախարարության և 

Եվրոպական միության իրավապահ ոլորտում համագործակցության գործակալության 

միջև անվտանգ կապուղու մասին» փոխըմբռնման հուշագիրը (այսուհետ` Հուշագիր) 

ստորագրվել է 2023 թվականի հունիսի 27-ին և 2024 թվականի փետրվարի 5-ին՝ 

տեղեկությունների փոխանակման համար անվտանգ կապուղու ստեղծման, իրակա-

նացման, շահագործման, փոխարինման և ապամոնտաժման կարգավորման նպա-

տակով: 

 

2. Հուշագրով սահմանվում է տեղեկությունների փոխանակման համար 

անվտանգ կապուղու ստեղծումը՝ հաշվի առնելով Հայաստանի Հանրապետության 

իրավապահ մարմինների և Եվրոպական միության իրավապահ ոլորտում համա-

գործակցության գործակալության միջև համագործակցային հարաբերությունների 

ստեղծմանն ուղղված՝ 2021 թվականի սեպտեմբերի 16-ի և 28-ի աշխատանքային 

համաձայնագիրը (այսուհետ՝ Աշխատանքային համաձայնագիր):  



3 
 

 
 

 

3. Հուշագրով Հայաստանի Հանրապետությունը ստանձնում է հետևյալ պարտա-

վորությունները. 

3.1. նշանակել համակարգող, Հուշագրի՝ տեխնիկական մասով իրականացմանն 

առնչվող ցանկացած հարցի համար (հոդված 3), 

3.2. իրականացնել «Եվրապոլի տեղեկատվական համակարգերի հետ կա-

պակցման կանոնագրքով» (այսուհետ՝ ԿԿ) սահմանված՝ անվտանգության նկատմամբ 

նվազագույն հսկողությունը (հոդված 4, կետ 1), 

3.3. ցանկացած այլ ցանցի հետ փոխկապակցում ապահովելու դեպքում, այդ 

կապակցումը ենթարկել համաձայնության՝ ձեռքբերման այն սկզբունքները և պա-

հանջները հարգելու մասով, որոնք համարժեք են ԿԿ-ով սահմանվածներին (հոդված 4, 

կետ 3), 

3.4. միջամտություն չունենալ մյուս Կողմի ՏՀՏ սարքավորումների նկատմամբ՝ 

բացառությամբ մյուս Կողմի կողմից հատուկ գրավոր հանձնարարականի կամ 

արտակարգ իրավիճակների դեպքերի (հոդված 4, կետ 4), 

3.5. անվտանգության հետ կապված լուրջ միջադեպի դեպքում անհապաղ այդ 

մասին տեղեկացնել մյուս Կողմին և ձեռնարկել բոլոր անհրաժեշտ միջոցները՝ պաշտ-

պանելու փոխանակվող տեղեկատվության և համակարգի գաղտնիությունն ու ամբող-

ջականությունը՝ հաշվի առնելով նաև մյուս Կողմի համակարգից անջատվելու հարցը՝ 

ցանկացած վտանգի հետագա տարածումը կանխելու համար (հոդված 4, կետ 5), 

3.6. նախքան ցանցի վրա ազդող փոխկապակցումների կամ համակարգերի 

հետ կապված փոփոխություններ կատարելը մյուս Կողմի համակարգողին գրավոր 

տրամադրել համապատասխան տեղեկությունները և նախապես ներկայացնել պատ-

շաճ ծանուցում (հոդված 4, կետ 6), 

3.7. փոխկապակցված համակարգերն օգտագործել միայն Աշխատանքային հա-

մաձայնագրի նպատակներով և Հուշագրի դրույթներին համապատասխան (հոդված 5, 

կետ 1), 

3.8. կրել պատասխանատվություն ՀՀ սեփական համակարգերի անվտան-

գության համար՝ պատասխանատվության բաշխման կետից սկսած (հոդված 5, կետ 2), 

3.9. չկատարել որևէ տեսակի փորձարկում, խոցելիության սկանավորում կամ 

մյուս Կողմի համակարգ ներխուժելու փորձեր՝ առանց մյուս Կողմի նախնական գրավոր 

թույլտվության (հոդված 5, կետ 3), 

3.10. չհակասելով Հուշագրի 4-րդ հոդվածի 5-րդ կետին՝ կիսվել այն սպառ-

նալիքների և խոցելիության վերաբերյալ տեղեկություններով, որոնք կարող են վտանգի 

տակ դնել միմյանց համակարգերը (հոդված 5, կետ 4), 

3.11. Հուշագրի դադարեցումից հետո՝ կիրառելի ընթացակարգերին համապա-

տասխան, հասանելիություն ապահովել մյուս Կողմի կողմից սեփական սարքավորում-

ներն ապամոնտաժելու նպատակով նշանակված անձնակազմի համար (հոդված 5, 

կետ 9), 

3.12. առանց հապաղելու մյուս Կողմին փոխանցել համապատասխան ապա-

մոնտաժված սարքավորումները (հոդված 5, կետ 10), 

3.13. կրել Հայաստանի Հանրապետության համապատասխան ինտերնետ 

կապին առնչվող ծախսերը, որոնք պահանջվում են անվտանգ կապուղի ստեղծելու 

համար (հոդված 6, կետ 3), 

3.14. անվտանգ կապուղու տեղափոխման անհրաժեշտության դեպքում՝ որպես 

տեղափոխող, կրել տեղափոխման ծախսերը (հոդված 6, կետ 4),  

3.15. կրել Հայաստանի Հանրապետության սեփական սարքավորումների ապա-

մոնտաժման և առաքման ծախսերը՝ Հուշագրի 5-րդ հոդվածի 10-րդ կետին համա-

պատասխան (հոդված 6, կետ 5), 

3.16. չհակասելով Աշխատանքային համաձայնագրի 20-րդ հոդվածին՝ պատաս-

խանատվություն կրել անվտանգ կապուղու ստեղծման, իրականացման, շահագործ-

ման, փոխարինման և ապամոնտաժման հետ կապված սխալ գործողությունների 

հետևանքով մյուս Կողմին պատճառված ցանկացած վնասի համար և այդ դեպքերում 

ձգտել արդարացի լուծում գտնել կրած վնասը փոխհատուցելու համար (հոդված 7, կետ 

1), 

3.17. երրորդ կողմի գործողության, պահանջի կամ վարույթի պաշտպանության 

համար առաջացած ծախսերը և Հուշագրի հետ կապված որևէ վնասի համար մյուս 

Կողմի կողմից երրորդ կողմին վճարված փոխհատուցումը, ըստ պահանջի, փոխհա-

տուցել, եթե դրանք առաջացել են Հայաստանի Հանրապետության դիտավորյալ կամ 

անզգույշ գործողության կամ անգործության հետևանքով, ինչպես նաև աջակցել մյուս 

Կողմին և ձգտել արդարացի լուծում գտնել հատուցման համար (հոդված 7, կետ 2): 

 

Ելնելով գործի քննության արդյունքներից և ղեկավարվելով Սահմանադրության 

168-րդ հոդվածի 3-րդ կետով, 170-րդ հոդվածի 1-ին և 4-րդ մասերով, «Սահմանա-

դրական դատարանի մասին» սահմանադրական օրենքի 63, 64 և 74-րդ հոդվածնե-

րով՝ Սահմանադրական դատարանը Ո Ր Ո Շ Ե Ց .  

 

1. 2023 թվականի հունիսի 27-ին և 2024 թվականի փետրվարի 5-ին 

ստորագրված «Հայաստանի Հանրապետության ներքին գործերի նախարարության և 

Եվրոպական միության իրավապահ ոլորտում համագործակցության գործակալության 

միջև անվտանգ կապուղու մասին» փոխըմբռնման հուշագրում ամրագրված պարտա-

վորությունները համապատասխանում են Սահմանադրությանը:  

2. Սահմանադրության 170-րդ հոդվածի 2-րդ մասի համաձայն՝ սույն որոշումը 

վերջնական է և ուժի մեջ է մտնում հրապարակման պահից։ 

 

 

 

ՆԱԽԱԳԱՀՈՂ                                   Ա. ԴԻԼԱՆՅԱՆ 

